
ಓಂ ನಮಸ್ತ್ರಿದಶವಂದಿತಕ್ರಮೇ! ಸರ್ವವಿದ್ವಜ್ಜನಪದ್ಮಭೃಂಗಿಕೇ! .
ಬುದ್ಧಿಮಾಂದ್ಯಕದಲೀದಲೀಕ್ರಿಯಾಶಸ್ತ್ರಿ! ತುಭ್ಯಮಧಿದೇವತೇ! ಗಿರಾಂ .. 1..

ಕುರ್ವತೇ ನಭಸಿ ಶೋಣಶೋಚಿಷೋ ಭಾರತಿ! ಕ್ರಮನಖಾಂಶವಸ್ತವ .

ನಮ್ರನಾಕಿಮುಕುಟಾಂಶುಮಿಶ್ರಿತಾ ಐಂದ್ರಕಾರ್ಮುಕಪರಂಪರಾಮಿವ .. 2..

ದಂತಹ್ರೀಂದುಕಮಲಶ್ರಿಯೋ ಮುಖಂಯೈರ್ವ್ಯಲೋಕಿ ತವ ದೇವಿ! ಸಾದರಂ .

ತೇ ವಿವಿಕ್ತಕವಿತಾನಿಕೇತನಂ ಕೇ ನ ಭಾರತಿ! ಭವಂತಿ ಭೂತಲೇ ? .. 3..

ಶ್ರೀಂದ್ರಮುಖ್ಯವಿಬುಧಾರ್ಚಿತಕ್ರಮಾಂಯೇ ಶ್ರಯಂತಿ ಭವತೀಂ ತರೀಮಿವ .

ತೇ ಜಗಜ್ಜನನಿ! ಜಾಡ್ಯವಾರಿಧಿಂ ನಿಸ್ತರಂತಿ ತರಸಾ ರಸಾಸ್ಪೃಶಃ .. 4..
ದ್ರವ್ಯಭಾವತಿಮಿರಾಪನೋದಿನೀಂ ತಾವಕೀನವದನೇಂದುಚಂದ್ರಿಕಾಂ .

ಯಸ್ಯ ಲೋಚನಚಕೋರಕದ್ವಯೀ ಪೀಯತೇ ಭುವಿ ಸ ಏವ ಪುಣ್ಯಭಾಕ್ .. 5..

ವಿಭ್ರದಂಗಕಮಿದಂ ತ್ವದರ್ಪಿತಸ್ನೇಹಮಂಥರದೃಶಾ ತರಂಗಿತಂ .

ವರ್ಣಮಾತ್ರವದನಾಕ್ಷಮೋಽಪ್ಯಹಂ ಸ್ವಂ ಕೃತಾರ್ಥಮವಯಾಮಿ ನಿಶ್ಚಿತಂ .. 6..

ಮೌಕ್ತಿಕಾಕ್ಷವಲಯಾಬ್ಜಕಚ್ಛಪೀಪುಸ್ತಕಾಂಕಿತಕರೋಪಶೋಭಿತೇ .

ಪದ್ಮವಾಸಿನಿ!ಹಿಮೋಜ್ಜ್ವಲಾಂಗಿ ವಾಗ್ವಾದಿನಿ! ಪ್ರಭವ ನೋ ಭವಚ್ಛಿದೇ .. 7

ವಿಶ್ವವಿಶ್ವಭುವನೈಕದೀಪಿಕೇ! ನೇಮುಷಾಂ ಮುಷಿತಮೋಹವಿಪ್ಲವೇ .

ಭಕ್ತಿನಿರ್ಭರಕವೀಂದ್ರನಂದಿತೇ ತುಭ್ಯಮಸ್ತು ಗಿರಿದೇವತೇ ನಮಃ .. 8..
ಉದಾರಸಾರಸ್ವತಮಂತ್ರಗರ್ಭಿತಂ
ಜಿನಪ್ರಭಾಚಾರ್ಯಕೃತಂ ಪಠಂತಿಯೇ .

ವಾಗ್ದೇವತಾಯಾಃ ಸ್ಫುಟಮೇತದಷ್ಟಕಂ
ಸ್ಫುರಂತಿ ತೇಷಾ ಮಧುರೋಜ್ಜ್ವಲಾ ಗಿರಃ .. 9..
..ಇತಿ ಶ್ರೀಜಿನಪ್ರಭಸೂರಿವಿರಚಿತಂ ಸಾರಸ್ವತಮಂತ್ರಗರ್ಭಿತಂ
ಶ್ರೀಶಾರದಾಸ್ತವನಂ ಸಂಪೂರ್ಣಂ ..

